
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২৪
সারদামঙ্গল।




৭

সে মহাপুরুষ-মেলা,

সে নন্দনবন-খেলা,

সে চিরবসন্ত-বিকশিত ফুলহার,

কিছুই হেথায় নাই;

মনে মনে ভাবি তাই,

কি দেখে আসিতে মন সরিবে তােমার।



৮

কেমনে বা তােমা বিনে

দীর্ঘ দীর্ঘ রাত্র দিনে

সুদীর্ঘ জীবন-জ্বালা সব অকাতরে,

কার আর মুখ চেয়ে

অবিশ্রাম যাব বেয়ে

ভাসায়ে তনুর তরী অকূল সাগরে !



৯ 

কেন গাে ধরণী রাণী

বিরস বদনখানি,

কেন গাে বিষন্ন তুমি উদার আকাশ,

কেন প্রিয় তরু লতা

ডেকে নাহি কহ কথা,

কেন রে হৃদয় কেন শ্মশান উদাস।

